
Beşdariya penaberan 2: 

Ji bo beşdarbûnê şarezayî çi ne? 

 

Serpêhatî 

Beşdariya penaberan dikare bi gelek tiştan were gotin, wek mînak "pisporên li ser 

bingeha ezmûnê" an "tevliheviya bikarhêner". Ew diyar dike ka kesên ku ezmûnek 

taybetî jiyane çawa dikarin xizmetên ku piştgirî didin wan ava bikin. 

Çima ez beşdar bim? 

Bi çalakiyên hevkariyê, hûn dikarin şarezayîya xwe pêşve bibin û çêtir fam bikin ka 

xizmet çawa dixebitin. Zanîneke we ya zehf heye ku hûn dikarin bi kar bînin da ku 

alîkariya rêxistinan bikin ku çêtir xizmeta civakên penaberan bikin. Zanîn û ezmûna 

we dikare bibe alîkar ku radestkirina xizmetê wan baştir bike. 

Bi beşdarbûnê hûn dikarin baweriya xwe ava bikin, li pişt perdê xizmetên penaberan 

bibînin û ji aliyê civakên xwe ve biaxivin. Herwiha hûn dikarin rahênana şarezayîyên 

mîna ragihandin, guhdarîkirin, axaftina li komê, nivîsandin, şarezayîya serokatiyê û 

hêj bêtir  bikin. 

Dibe ku hûn bixwazin beşdarî dozek ku hûn ji bo baştirkirina rewşa civakên 

penaberan dilgiran in bibin, an jî tewra şarezayîyên nû bistînin. Dibe ku hin rêxistin ji 

we bixwazin ku hûn bibin dengê penaberiyê ji ber şarezayîya xwe ya taybetî an belkî 

ji ber ku ew dixwazin. 

Tevlêbûn çawa dixebite? 

Dibe ku ji we were xwestin ku hûn pêvajoyeke serîlêdanê temam bikin da ku bibin 

beşdarekî penaber, an jî dibe ku ji we were xwestin ku hûn xwediyê hin pisporiyên 

taybet bin. Ev pêwîstî ji bo gelek rolên profesyonel standard in û rêyek in ku nîşan 

bidin ku hûn dikarin rola xwe bi cih bînin. Wek mînak, dibe ku ji we were xwestin ku: 

 Ji bo heyamek diyarkirî û demên tevlêbûnê bi rola xwe ve girêdayî bin 
 Bi rêxistinê re têkilîya xwe biparêzin 
 Ji hînbûnê re vekirî û mereqdar bin 
 Bipejirînin ku mirov xwedî çand û olên cihê ne 
 Agahdariya pêwendiya xwe parve bikin 
 Agahdariya pêwendiya jêderkê radest bikin. Jêderkek dikare hevalek, 

hevkarekî berê, an kesek din ku we nas dike be 
 Tecrubeya jiyana xwe ya penaberiyê li Brîtanyayê parve bikin, lê ev ne 

mecbûrî ye. Hûn qet ne mecbûr in ku tiştek ku hûn ne rehet in parve bikin 
 Hin şarezayîyên we hebin ku bi Zimanê Inglîzî biaxivin (heta asteke diyarkirî), 

lê cihên din dikarin wergêran radest bikin 
 Sertîfîkaya DBS (çavdêrîya polîs) bistînin  

Rêxistin dê bi van gavan ji we re bibin alîkar. Berî ku hûn serlêdan bikin, hûn ê 

fersendê bibînin  bi endamên tîmê re biaxivin û ew ê karibin bersiva pirsên we bidin. 

Piştî ku hûn ji bo derfetek hevkariyê serlêdan bikin, hûn ê danişînek danasînê bikin 

da ku rola we ji we re rave bikin û hûn dikarin di derbarê rola de perwerdehiyê 

bistînin. Li hin deveran, ew ji we re alavên teknolojiya agahdariyê û perwerdehiya li 

ser karanîna wê radest dikin. 

Bînin bîra xwe, hûn dikarin her lêçûnên têkildar ên çalakiyê, wekî xercên rêwîtiyê an 

daneyê wergirin, lê berî ku hûn diravê xwe xerc bikin divê hûn çavdêrî bikin ku ev 

têne wergirtin. Dibe ku teşwîq jî ji we re werin dayîn. Ev dikarin aborî an ne-dravî bin. 

Beriya tevlêbûnê divê çi tedbîr bên kirin? 

Ger rol ji bo wergirtina dîtinên we li ser bingeha ezmûna we ya penaberiyê ya li 

Brîtanyayê hatîye çêkirin, wê hingê tevlîbûna her projeyek hevkariyê divê pêvajoyek 

hêsan be.  

Bînin bîra xwe, hûn dikarin her pirsên we di derbarê rolên berdest de bipirsin berî ku 

hûn ji bo derfetek serlêdan bikin. Mînak, çalakî li ku û kengê pêk tên, çiqas bi 

rêkûpêk? Ma ew ji we dixwazin ku hûn rêwîtiyê bikin? Feydeyên we û civaka we çi 

ne? Çi asta zimanê Îngilîzî pêwîst e û gelo ew werger pêşkêş dikin? Ma ew lêçûnên 

lênêrîna zarokan digirin bin piştgiriyê?  

Hevdem divê hûn bifikirin ka wextê we heye ku hûn berî qeydkirinê bi rola xwe rabin. 

Feydeyên beşdarbûnê çi ne? 

1. pisporiyên xwe yên ragihandinê baştir bikin: 
 Beşdarbûn dikare ji we re bibe alîkar ku hûn Inglîziya xwe baştir bikin, 

ku dê ne tenê ji we re bibe alîkar ku hûn di rola xwe de mezin bibin, lê 
hevdem ji we re bibe alîkar ku hûn di çalakiyên xwe yên rojane de û di 
danûstendinên xwe de bi kesên ji çandên cihê re bikevin têkiliyê  

 Hûn dikarin di warê guhdarîkirin û şarezayîya axaftina gelemperî de 
perwerdehiyê bistînin.  

 Lêbelê, eger hûn li dersên Îngilîzî digerin, hûn dikarin wan li vir bibînin 
Li Yorkshire û malpera Humberê Îngilîzî hîn bibin 
 

2. Li ser nûçe, rênîşandan û qayîdeyên ji bo jiyîna li Brîtanyayê hîn bibin: 
 Hûn dikarin rêxistinên xwe yên penaberiyê yên herêmî bibînin ku 

beşdarî torên sohbetê bibin, bibin abone da ku nûçe û nûvekirinan ji 
rêxistinên ku mijarên têkildarî entegrasyona penaberan û civakên 
penaberan vedigirin bistînin. 
 

3. Ji kesên din ên ku koçberiya bi darê zorê dîtine hîn bibin û li ser navê civakên 
penaberan biaxivin: 

 Hûn dikarin alav û rêbernameyên rêxistinên ku ji penaberan re dibin 
alîkar ku dilgiraniya xwe bi berfirehî bînin ziman, vekolînin. wek 
Encumena Hevbeş ji bo Refaha Koçberan (The Joint Council for 

https://www.learningenglish.org.uk/
https://www.jcwi.org.uk/Pages/Category/toolkit-and-guides
https://www.jcwi.org.uk/Pages/Category/toolkit-and-guides

the Welfare of Immigrants), û  Pelên agahdariyê yên projeya 
CRÈME (CRÈME Project info sheets), û OnRoad Media 

 

4. Bi medyayê re têkilî daynin da ku çîrokek an rastiyek li ser penaberan parve 
bikin: 

 Hûn dikarin beşdarî perwerdehiya belaş bibin û hîn bibin ka kî di 
medya û parêzvaniya penaberan de dixebite, wek IMIX, û Refugee 
Action 
 

5. Piştgiriya civaka xwe û rêxistinên herêmî bikin. 

 Bi tevlêbûna xwe re, hûn rêxistinan teşwîq dikin ku fêm bikin ka meriv 
bi zorê dev ji mala xwe berdide, ev yek dikare bibe alîkar ku xizmetên 
wan ji bo kesên ku li dû we têne çêtir bikin. 

 Rêxistin, di nav de xêrxwaz jî, xwe dispêrin piştgiriya endamên civatê 
da ku karê xwe bikin.  

 

 

https://cremeproject.org/media-training-workshops/
https://cremeproject.org/media-training-workshops/
https://www.angles.org.uk/wp-content/uploads/2019/08/Interview-checklist-2019.pdf
https://imix.org.uk/resources/masterclasses-training/

